
Dikjarazzjoni bil-miktub, skont l-Artikolu 123 tar-Regoli ta' Proċedura tal-Parlament, 
dwar il-protezzjoni mill-ibbuljar ta' persuni li jbatu bl-awtiżmu1

1. Skont l-Organizzazzjoni Dinjija tas-Saħħa l-awtiżmu huwa disturb mifrux tal-iżvilupp li 
jaffettwa 1 minn kull 150 tifel u tifla;

2. L-istudji wrew li huwa aktar probabbli li persuni li jbatu bl-awtiżmu jkun vittmi tal-ibbuljar;

3. Dwar il-livell ta' abbuż imġarrab mill-persuni li jbatu bl-awtiżmu u n-nuqqas ta' appoġġ 
min-naħa tas-soċjetà ftit li xejn teżisti informazzjoni.

4. Il-kampanji ta' sensibilizzazzjoni dwar l-isfidi li jħabbtu wiċċhom magħhom il-persuni li 
jbatu bl-awtiżmu, bħalma hi l-kampanja Kevin Healey fir-Renju Unit, huma kruċjali;

5. Kien hemm żieda fil-każijiet tal-ibbuljar ċibernetiku, fosthom it-trolling u l-istalking, l-
ibbuljar fiżiku fuq iż-żgħażagħ, fosthom dawk li jbatu bl-awtiżmu;

6. Jeżisti nuqqas ta' riċerka u statistika dwar l-ibbuljar ta' persuni li jbatu bl-awtiżmu;

7. Għaldaqstant il-Kummissjoni tissejjaħ biex tippromwovi skambju bejn l-Istati Membri tal-
aqwa prattiki rigward il-leġiżlazzjoni u ż-żamma ta' dati min-naħa tal-pulizija dwar ir-reat ta' 
mibegħda kontra d-diżabilità sabiex l-awtoritajiet rilevanti jieħdu azzjoni kontra l-abbuż u l-
ibbuljar;

8. Għaldaqstant, il-Kummissjoni hija msejħa biex, flimkien mal-Istati Membri, iżżid is-
sensibilizzazzjoni dwar it-tipi differenti ta' bbuljar immirat lejn persuni li jbatu bl-awtiżmu;

9. Din id-dikjarazzjoni, flimkien mal-ismijiet tal-firmatarji, qed tintbagħat lill-Kummissjoni.

1 Bi qbil mal-Artikolu 123(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


